
AXBOROT XATI 

  O‘zbekiston Respublikasi Prezidenti   Sh.Mirziyoyevning 2017-yil 16-avgustdagi “2018-2019-

yillarda turizm sohasini rivojlantirish bo‘yicha birinchi navbatdagi chora-tadbirlar to‘g‘risida”gi 

qarorida “Mamlakatimiz turizm industriyasi jadal rivojlanishi uchun qisqa muddatda eng qulay shart-

sharoit, iqtisodiy, ma’muriy va huquqiy muhit yaratish, jumladan, sohada xususiy sektorning ustuvor 

ishtirokini ta’minlash, uning raqobatbardoshligi va ko‘rsatilayotgan xizmatlar sifatini yanada oshirish, 

hududlarning iqtisodiy salohiyati va daromadlari bazasini kengaytirish, yangi ish o‘rinlari tashkil etish, milliy 

turizm mahsulotlarini jahon bozorida faol va kompleks ilgari surish” maqsadida  2018-2019-yillarda turizmni 

rivojlantirish bo‘yicha birinchi navbatdagi chora-tadbirlar dasturi ishlab chiqish asosiy vazifa qilib 

belgilangan. Yurtimizda yangidan tashkil etilayotgan “ziyorat turizmi”, “gastronomik turizm”, “adabiy 

turizm”, “etno turizm” kabi yo’nalishlarning taraqqiyoti bevosita tilshunos va tarjimashunoslar zimmasiga 

ham mas’uliyatli vazifalarni yuklaydi. Turizmning yangi yo’nalishlari bo’yicha til va tarjima, milliy adabiyot 

targ’iboti, yuqori malakali gid-tarjimonlarni tayyorlash, xorijiy tillardagi ilg’or innovatsion xarita va 

yo’riqnomalarni tayyorlash kabi muammolar bugungi kun tilshunosligi va tarjimashunosligining dolzarb 

masalalaridan hisoblanadi.  

Mazkur qarorda belgilangan vazifalarni amalga oshirish maqsadida 2019-yil 25-aprel kuni Alisher 

Navoiy nomidagi Toshkent davlat o‘zbek tili va adabiyoti universiteti “Tarjima nazariyasi va amaliyoti” 

kafedrasi tomonidan “O‘zbekistonda turizmni rivojlantirishda til, adabiyot va tarjima muammolari” 

mavzusidagi Respublika ilmiy-nazariy anjumani o‘tkaziladi. Mazkur ilmiy-nazariy anjumanga tayyorlangan 

maqolalar quyidagi yo‘nalishlar bo‘yicha qabul qilinadi: 

1. “Gastronomik turizm”ni rivojlantirishda tarjima masalasi (muammo va yechimlar); 

2. “Ziyorat turizmi” bo’yicha gid-tarjimonlarni tayyorlash;  

3.“Halal” brendi: tarjima muammolari; 

4. O‘zbekistonda “adabiy turizm istiqbollari”; turizmda adabiy tematika;  

5. Sayyohlar uchun ikki tillik mobil ilovalar, yo’riqnomalar va xaritalar yaratish tamoyillari; 

Anjuman doirasida o‘zbek turizmi taraqqiyotida tarjimaning roli, dolzarb muammolar, bu sohada olib 

borilgan ilmiy ishlardagi yutuq hamda kamchiliklar haqida munozara olib boriladi. O‘zbekiston Respublikasi 

Turizmni rivojlantirish davlat qo‘mitasi, O’zbekiston Oshpazlar Uyushmasi hamda Alisher Navoiy nomidagi 

Toshkent davlat o‘zbek tili va adabiyoti universiteti hamkorligida olib borilayotgan loyihalar taqdimoti 

o’tkaziladi. Anjuman yakuni bo‘yicha maqolalar elektron to‘plam holida chop etiladi. 

Ma’ruzalarni rasmiylashtirish tartibi: 

 Ma’ruza hajmi A4 formatda, Times New Roman shriftida 14 o‘lchamda, 1,5 interval oraliqda yuqori, 

o‘ng va chap tomondan 2 sm, pastdan 2,5 sm joy qoldirilgan holda to‘liq 3 bet va undan yuqori bo‘lishi, imlo 

va uslubiy xatolarsiz yozilishi kerak.  

Ma’ruza matnlari o‘zbek, rus, va ingliz tillarida qabul qilinadi.  

Maqolada keltirilgan dalil va misollar asoslangan bo‘lishi shart. Maqola nomi katta va qalin harflar 

bilan yozilishi, keyingi qatorda muallifning ism-sharifi hamda ish joyi to‘liq ko‘rsatilishi kerak. Maqola 

so‘ngida foydalanilgan adabiyotlar ro‘yxati keltirilishi  shart.  

Anjuman mavzusiga mos kelmaydigan, tahrir qilinmagan va ko‘chirilgan maqolalar  to‘plamga 

kiritilmaydi hamda mualliflarga qaytarilmaydi. Taqdim etilgan axborotning to‘g‘riligi uchun mualliflar 

shaxsan javobgardir. 

Maqolalar 1(bir) nusxada qog‘oz va elektron nusxada 2019-yil 10-aprelgacha tashkiliy qo‘mitaga 

topshirilishi kerak. Maqola muallifining bog’lanish uchun telefon raqami ko’rsatilishi shart. 



Taqdim etilgan maqolalar anjuman mavzusiga mos va maqsadga muvofiq bo‘lishi kerak. Ular tashkiliy 

qo‘mita tomonidan ma’qullansa, elektron to‘plam holida chop etiladi.  

Maqolalar to‘plam holida chop qilinishi sababli matnning har bir sahifasi uchun maqola muallifi 10 

000 so‘m badal puli to‘lashi kerak. Murojaat  uchun manzil:  Alisher Navoiy nomidagi ToshDO‘TAU 

“Tarjima nazariyasi va amaliyoti” kafedrasi, 303-xona. Telefonlar: +998919543030; Telegram: 

+998916031992; e-mail: m_mahmudova@bk.ru 

